
        
            
                
            
        

    
	ТЭМЭЭНИЙ ДАЛЛАГА

	 

	“Гэгээрлийн яамны хэвлэл” Улаанбаатар хотноо 1961 онд эрхлэн хэвлүүлсэн “Унших бичиг. (Дунд сургуулийн Х ангид үзнэ) Нэгдүгээр дэвтэр” номоос

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 2022 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ТЭМЭЭНИЙ ДАЛЛАГА

	 

	Уваа, сайн амгалан болтугай!

	Цагаан цан шувуу ирэхүйд

	Цаст уул гэсэхүйд

	Цагаан шарагч ингэ ботголохуйд

	Цаглашгүй их буянт даллага авнам

	Хурай, хурай, хурай.

	 

	Хун шувуу ирэхүйд

	Хур цасан гэсэхүйд

	Хуагчин ингэ ботголохуйд

	Хутагт их даллага авнам.

	Хурай, хурай, хурай.

	 

	* * *

	 

	Цан шувуун ирэхүйд

	Цаст уул гэсэхүйд

	Цагаагч ингэ ботголохуйд

	Цаглашгүй буян хишиг чинь

	Энд ирэн орштугай.

	 

	Өндөр их биет

	Бат урт нуруут

	Бадрангуй их дуут

	Балтгай их тавагт

	Бага их тэмээний

	Буян хишиг даллага авнам.

	Хурай, хурай, хурай.

	 

	Богд Чингэст ачлага болсон

	Бударгана, багалуур идэшт

	Буйлсан модон буйлт

	Бурантаг шижим сайт

	Хөтөлбөр олон тэмээний

	Буян хишиг нь иртүгэй.

	Хурай, хурай, хурай.

	 

	Сүргийг олон болгогч

	Сүр жавхлан бүрдсэн

	Сүрхий их буурт

	Солби олби бөхт

	Ингээ ботголохуйд

	Сүүлт зээрийн өвчүүгээр тахинам.

	 

	Сүрэг сүрэг тэмээний

	Буян хишиг энд иртүгэй

	Тансаг сайхан тэмээний

	Буян хишгийг хүсэж

	Таван өнгийн хивээр

	Сайтар ороон чимсэн

	Тас өдөт сумаа

	Гартаа барьж

	Тал дүүрэн тэмээний

	Буян хишгийг авнам,

	Хурай, хурай, хурай,

	 

	Хүсэх сэтгэлээр

	Даллан дуудна би.

	 

	* * *

	 

	Хан ширээ бөхт

	Хас эрдэнэ мэт соёот

	Хаад ноёдын хөсөг болсон

	Хар тогмагийн тэмээний

	Буян хишиг энд ирэн орштугай.

	Хурай, хурай, хурай.

	 

	Салаа мэт ширээ бөхт

	Саахуй тутам арвин их сүүт

	Шар шувуун өрвөлөгт

	Шарагч ингэний

	Буян хишиг энд ирэн орштугай.

	 

	Арслан дүрт

	Айх мэт дуут

	Алдар их нэрт

	Атгар хар зогдорт буурын

	Буян хишиг энд ирэн орштугай.

	Хурай, хурай, хурай.

	 

	Арван хоёр жил бүрдсэн

	Ар өвөр улсад ачлага болсон

	Аян явдлаа гүйцээн чадагч

	Асар олон тэмээний

	Буян хишиг энд ирэн орштугай.

	Хурай, хурай, хурай.

	 

	Монголын оронд заан болсон

	Муж бүхий улсад ачлага болсон

	Мундалгүй олон тэмээний

	Буян хишиг энд ирэн орштугай.

	Хурай, хурай, хурай.

	 

	Тун эртээс бүтсэн

	Торгон гал голомт чамдаа

	Тос өөхөө дусааж

	Тунгалаг тахил өчгий чинь өргөнө

	Туст их өлзий хутаг

	Энд ирэн орштугай.

	Хурай, хурай, хурай.

	 

	Бэлэг бэлгийн

	Буян хишиг хутгийг

	Баруун этгээдээс гуйнам

	Хурай, хурай, хурай.

	 

	Урт насны 

	Хүү сангийн хутгийг

	Зүүн этгээдээс гуйнам.

	Хурай, хурай, хурай

	 

	Урт насны

	Сайн ерөөлийн хутгийг

	Умар этгээдээс гуйнам.

	Хурай, хурай, хурай

	 

	Өмнө этгээдийн

	Далай тайван хааны газраас

	Алт мөнгөн эд агуурсны

	Хутгийг гуйнам.

	 

	Өрнө этгээдийн

	Балбын газраас

	Хонины буян хишгийн

	Хутгийг гуйнам.

	Хурай, хурай, хурай

	 

	Төвөд ерөөлийн газраас

	Үхрийн хутгийг гуйнам.

	Хурай, хурай, хурай

	 

	Эрдэнийн сант

	Бодисадвагийн алган дахь

	Эрдэнэт хулганын амнаас буух

	Эрдэнийн сангийн буян хишиг

	Хутгийг гуйнам.

	Хурай, хурай, хурай.

	 

	Сайн буян арвидан дэлгэртүгэй.

	 

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

“Гэгээрлийн яамны хэвлэл” Улаанбаатар хотноо 1961 онд эрхлэн хэвлүүлсэн “Унших бичиг (Дунд сургуулийн Х ангид үзнэ) Нэгдүгээр дэвтэр” номын Хэвлэн нийтлэлийн мэдээлэл : 

	 

	Гэгээрлийн яамны хэвлэл

	 

	УНШИХ БИЧИГ

	 

	Дунд сургуулийн Х ангид үзнэ

	 

	Нэгдүгээр дэвтэр

	 

	I хэвлэл

	 

	УЛСЫН ХЭВЛЭЛИЙН ХЭРЭГ ЭРХЛЭХ ХОРОО

	УЛААНБААТАР

	1961

	 

	Гэгээрлийн Яамны дэргэдэх сурган хүмүүжүүлэх зөвлөлийн монгол хэл бичиг-утга зохиолын салбар хэлэлцэн батлав.

	 

	Түүвэрлэн эмхэтгэсэн Д. Цагаан

	Хянан боловсруулсан Ч. Лувсандэндэв

	Техник редактор Б. Дашлэгцэг

	Хянагч Б. Уламбаяр

	 

	Өрөлтөд 1961 оны 7-р сард шилжүүлж 

	Хэвлэлтэд 1962 оны 2-р сард 

	8000 ширхэг хэвлэв.

	Цаасны хэмжээ 60х92 1/16

	Б-07239 

	Үнэ 5 тө. 10 мө. 

	Зах. №202

	 

	Сүхбаатарын нэрэмжит Хэвлэлийн Комбинат

	Улаанбаатар, Сүхбаатарын талбай, 2.

